Cadernos de Lingua 37, 115-128
© 2019. Real Academia Galega

NECESIDADE DA REVISION
DO LEXICO GALEGO DA EDUCACION
FISICA E O DEPORTE

José Ignacio Salgado Lépez
IES Leliadoura de Ribeira
inhaqui@edu.xunta.es

Resumo: No presente traballo repdsase a situacién do léxico galego
especifico da Educacién Fisica (EF) e do deporte, ao tempo que se
realiza unha critica das diferentes propostas xurdidas sobre o tema.
Reflexidnase ademais sobre as posibilidades do uso do galego como
lingua cientifica no campo da Ciencia da Motricidade Humana.
Detémonos especialmente no léxico referido 4 EF, apenas desenvol-
vido, o que xera problemas para o seu uso normalizado dentro do
dmbito escolar. Finalmente avogamos pola necesidade da elabora-
cidn sistematizada de vocabularios deste campo léxico que faciliten
o labor aos profesionais que queiran desenvolver o seu traballo no
noso idioma, 4mbito no que se torna fundamental a colaboracién
entre lingiiistas e técnicos especialistas neste campo.

Palabras chave: terminoloxia, deporte, educacién fisica.

Title: The lexicon of sport and physical education in Galician: a
need to review.

Abstract: In the present work, the situation of the specific Galician
lexicon of Physical Education (PE) and sports is reviewed. It also
criticizes the different proposals on the subject that have arisen.
Moreover, it reflects on the possibilities of the use of Galician as a
scientific language in the field of the Science of Human Motricity.
We focus especially on the PE lexicon, barely developed, which
creates problems for its normalized use within the school environ-
ment. Finally, we advocate the need for the systematic elaboration
of vocabularies in this lexical field to facilitate the work of profes-
sionals who wish to develop their work in our language, work for
which the collaboration between linguists and specialists in this
field is essential.

1. INTRODUCION

Este traballo parte da necesidade de contar cun corpus referencial de
termos especificos en galego que nos permita desenvolver nesta lin-
gua o labor de docente de Educacién Fisica (EF) e de investigador
no campo das Ciencia da Motricidade Humana.

Alvarez Villar (2007: 131) xa puxera de manifesto que non
existe unha proposta terminoldxica para o campo léxico do deporte
na lingua galega, salvo as achegas de Ferndndez Salgado (1988a,
1988b) e Novo Folgueira (1988, 1998). A estas haberia que engadir
agora as presentadas pola propia Alvarez Villar (2007) e as recolli-
das na web galego.org para o 4mbito do fatbol; as de Alvarez Villar
(2010) no campo léxico dos deportes nduticos; o léxico multilingiie
da bicicleta coordinado por Célestin e Darras (2012); as propostas
realizadas desde un punto de vista xenérico de Pérez Froiz (2006)
xunto coas recollidas no 6USCatermos do Servizo de Normalizacion
Lingiiistica da Universidade de Santiago de Compostela (2014a);
e, por Gltimo, as coordinadas por Carlos Garrido dentro da Co-
missom Lingiiistica da AGAL (2015) e da Associacom de Estudos
Galegos (2016a, 2016b), centradas no futbol e baloncesto.

Agora ben, se nos fixamos nos traballos de tipo xeral, non
centrados nunha modalidade especifica, vemos que as propostas re-
sultan totalmente insuficientes tanto polo nimero de termos como
polo enfoque dos mesmos. Asi, os tres traballos nos que participa-
ron Novo Folgueira, Rivas Casal e Pérez Froiz presentan un claro
enfoque cara ao seu uso xornalistico e unha gran parte dos termos
estan referidos ao espectdculo deportivo (de feito, o primeiro deles
realizdrase para dar resposta ds necesidades xurdidas coa aparicion
das retransmisions deportivas na TVG, nos finais dos anos 80). Isto,
se ben non os invalida, sitGa estes traballos lonxe das necesidades
reais da prictica diaria da docencia da Educacién Fisica (EF) ou da
investigacién no dmbito das prdcticas motrices.

Por outra banda, as soluciéns sinaladas polo 6USCatermos
tampouco poden satisfacer as necesidades dos profesionais do
campo da motricidade xa que, por un lado o seu nimero ¢ moi exi-
guo: a 15 de maio de 2017 habia rexistradas 279 entradas na “drea
temdtica xeral” de “Deporte e lecer” e tan s6 204 na “4rea temdtica
detallada” de “Deporte”. E mais, a 24 de xullo de 2014 esas mesmas

entradas eran 240 e 180 respectivamente, o que indica que, se ben
foi un pobre avance neste campo ao longo de case tres anos, o certo
¢ que o traballo estd en marcha. De feito, en 2019 o nimero de
rexistros nas ddas entradas é xa superior.

Por outro, algunhas das soluciéns non parecen as mdis axeita-
das. Por exemplo, a proposta do termo estiradas para referirse a exer-
cicios de alongamento muscular (en inglés stretching), ignorando
con isto as recomendaciéns marcadas pola Real Academia Galega
(RAG) no prefacio das Normas ortogrdficas e morfoloxicas do idioma
galego NORMIG) de 2003 en canto 4 necesidade de manter a re-
ferencia do portugués para a construcién dos termos técnicos, neste
caso alongamento'. Outras desas soluciéns son, cando menos, criti-
cdbeis desde o punto de vista técnico, como serfa o caso do termo
poldro, que mestura a definicién de dous aparellos ximndsticos dis-
tintos, que en portugués son denominados como bock e cabalo de
saltos e en espanol como potro e caballo de saltos.

Esta situacién contrasta fortemente coa existente en Cata-
lufa, que postie desde hai anos un forte desenvolvemento termi-
noldxico no eido da EF e do Deporte. Isto talvez pode deberse 4
influencia da celebracién das Olimpiadas de 1992 en Barcelo-
na, onde se utilizou o cataldn como lingua cooficial en todos os
eventos, pero sobre todo 4 existencia dunha institucién como ¢é
o Instituto Nacional de Educacién Fisica de Catalunya (INEFC),
comprometido desde a sta creacidén coa normalizacién do cataldn
no eido cientifico da EF e o Deporte. Mostra deste compromiso ¢é
a revista trilingtie cataldn-espafol-inglés Apunts de educacid fisica i
sports, publicada polo INEFC e a Generalitat de Catalunya desde o
ano 1985 e que ¢ hoxe unha das mdis prestixiosas neste campo e a
de maior impacto dentro de Espana.

Poderiamos mesmo dicir que, no que se refire 4 lingua galega
dentro do dmbito deportivo, o intre histérico no que nos atopamos
¢ o dun necesario “re-rexurdimento”, xa que nos campos lexicais
referidos 4 EF e o Deporte apenas existe tradicidn escrita ou estudos

1 E mais, a 19 de marzo de 2018 o Dicionario en lifia da RAG (2012) non recolle nin o
termo estiramento nin a acepcion de estiradas neste sentido, aparecendo este tltimo
termo vinculado a unha accién dos gardametas, ao igual que o fai no dicionario Diga-
lego da Xunta de Galicia.

que favorezan o seu desenvolvemento, o que poderiamos ver parale-
lo a aquela época na que se impulsou o florecemento da nosa lingua
no século XIX. Ademais disto, as mudanzas neste tempo son tan ré-
pidas que obrigan 4 creacién continua de neoloxismos. E unha boa
mostra disto no noso caso a terminoloxia dos deportes de aventura:

rafting, kitesurf, skimboard etc...

2. POR QUE REDACTAR ESTUDOS CIENTIFICOS
EN GALEGO?

Hoxe en dia ¢ aceptado que, na prictica, o idioma da ciencia por
excelencia é o inglés, que actia, deste xeito, como unha lingua
franca. Polo tanto, a resposta 4 pregunta que d4 titulo a esta epigrafe
ten que partir inevitabelmente da critica a esta realidade sociolin-
giifstica. Neste sentido, os espafois-falantes adoitan defender a uti-
lizacién da sta lingua en funcién do seu nimero de usuarios. Agora
ben, esquecen que eses falantes se concentran maioritariamente en
paises considerados menos desenvolvidos no campo da ciencia, o
que empobrece tal xustificacién.

E claro que o caso do galego non se pode comparar ao do
espafol, xa que estd circunscrito unicamente ao dmbito xeogréfico
galego. Porén, a importancia fundamental da “ciencia en galego” ¢
a de colaborar a normalizar a nosa lingua en todos os dmbitos da
sociedade. Neste sentido estariamos actuando na lifia marcada polo
INEFC que sinalabamos no punto anterior ao referirmonos ao caso
de Cataluna.

Ademais, é obvio que o galego presenta unha vantaxe com-
petitiva de importancia fronte a outras linguas minoritarias ou mi-
norizadas, como é a posibilidade de abrirse 4 comunidade luséfona.
Isto permitenos argiiir unha xustificacién do uso do galego nos
estudos cientificos paralela 4 que poden realizar os que se ocupan
do espanol ou francés en cuanto a nimero de falantes. Asi, como
dixemos, desde o noso punto de vista, hoxe por hoxe, estd claro que
os usos cientificos converteron o inglés en lingua franca na ciencia e
Unica que, talvez, asegure certo impacto internacional tal como estdn
marcados os estindares neste eido (sendo madis claro isto nunhas
dreas ca noutras). Polo tanto, no campo concreto da EF pode ter

tanto valor o uso do espanol coma o do galego, sempre e cando se
aproxime ao portugués (outra cuestién seria o relativo 4s normas
que cada publicacién mantén).

Fronte a isto, a realidade é outra ben distinta. A redaccién
de estudos cientificos no campo das Ciencias da Actividade Fisica
e do Deporte é realmente insignificante. A mostra mdis clara ¢ que
até 2019 o numero de teses de doutoramento defendidas na nosa
lingua dentro das Universidades da Coruna e de Vigo (Ginicas con
estudos superiores de EF e programas de doutoramento) foi tan s6
de oito, dun total de 113. Isto sitiia o uso da nosa lingua na investi-
gacién de terceiro ciclo por debaixo incluso do portugués.

galepo: 7%

portuguds; 11%

Linguas empregadas nas teses de doutoramento dentro das Ciencias da Actividade
Fisica e do Deporte nas universidades galegas até outono do 2019.

Estes datos toman como fonte a base de datos Teseo do Mi-
nisterio de Educacién, Cultura y Deporte. A busca centrouse nos
departamentos e programas de doutoramento directamente impli-
cados coas dreas de coflecemento de Educacién Fisica e Deportiva
e Didéctica da Expresién Corporal. Afondando nos datos (tédboa
1), pédese observar que os resultados nas ddas universidades son
moi parellos no uso do galego, se ben na de Vigo hai unha maior
producién en portugués e na da Coruna en inglés. A xustificaciéon
destas diferenzas no caso da Universidade de Vigo hai que buscala

na proximidade 4 fronteira portuguesa, o que facilita a presenza de
estudantes procedentes do pais vecifio. Pola sta parte, no caso da
Universidade da Corufia a maior producién en inglés estd relaciona-
da coa existencia dun relevante grupo de investigacion de enfoque
biomédico centrado no dmbito do control motor, campo no que o
inglés resulta lingua estdndar.

Deparamento ou Total Galego  Portugués  Inglés  Espanol
programa
Ciencias da Actividade 8 1 7
Fisica e do Deporte N B
EE, Deporte e
Educacién paraa 13 - 2 1 10
-% Satde
. D de EF
epartamento de EF ¢ 17 1 2 B 14
Deportiva
Total UdC 38 2 4 1 31
Departamento de
5 Did4cticas Especiais 41 2 4 ! 34
Total xeral 79 4 8 2 65

Tiboa 1: Nuimero de teses do 4mbito da Motricidade
lidas en cada universidade galega.

Esta situacién é ainda mdis desmoralizante se cabe que os
datos que presentan a nivel xeral na universidade. Asi por exem-
plo, segundo o seu Servizo de Normalizacién Lingiiistica (2014b),
na Universidade de Santiago de Compostela, as teses defendidas
en espafiol no 2019 foron un 57% e en galego tan so un 9%
(historicamente estas nunca superaron o 15%). Agora ben, neste
caso os datos estdn moi influidos polas teses realizadas no campo da
filoloxia galega. Con todo, resulta rechamante que exista incluso un
indice superior de teses defendidas en inglés (30%), porcentaxe que
aumenta ano tras ano a costa das redactadas en espafol, seguindo a
tendencia xeral do 4mbito cientifico.

Sexa como for, o que queda claro ¢ que, no campo cientifico,
os investigadores non tefien en mente o uso do galego como lingua
vehicular dos seus achados, a pesar de poder contar coa colabora-
cién de asesoramento lingiiistico dos SNL das respectivas universi-
dades, que incluso convocan anualmente axudas econémicas para
os traballos redactados en galego.

3. PROBLEMAS DO LEXICO ESPECIFICO
DA EF E DOS DEPORTES

Un dos problemas aos que nos temos que enfrontar 4 hora de definir
un léxico galego dentro do campo cientifico da EF e o deporte ¢ a
influencia que nel ten a lingua coloquial e, por extension, os medios
de comunicacién que, no noso pais, estin maioritariamente en
espafol’. Este non é un feito exclusivo desta drea, pero nela mani-
féstase, baixo o noso punto de vista, esta influencia dunha maneira
significativamente maior que noutros campos. Isto é debido a que o
deporte é un fenémeno de masas, estendido entre todas os estratos
sociais (Cagigal 1985), o que favorece a aparicién de termos locais,
de argot, e mesmo modas. Esta variabilidade dificulta a necesaria
“universalidade” da linguaxe cientifica (Garrido 2011). E miis, o
baixo desenvolvemento cientifico no 4mbito das pricticas motrices
fai necesario que os investigadores tomen os termos do propio rexis-
tro coloquial, ao carecer doutros propios. Deste xeito, na creacién
do léxico da EF e do Deporte recérrese o camino contrario a outras
ramas da ciencia, sobre todo as tecnoléxicas, onde é a investigacion
a que xera o neoloxismo que a sociedade remata por admitir.
Desde o noso punto de vista, este deberia ser precisamente o
criterio bésico, xa que o feito de optar por un léxico “castelanizante”
dificultard ainda mdis a penetraciéon dos traballos cientificos na co-
munidade internacional. E dicir, un espafol-falante rexeitard os es-
tudos feitos en galego por ser unha lingua estrafia (e incluso quizais

2 DPara Vizquez Morandeira (2012: 310) o primeiro xornal deportivo en galego
de difusién en toda Galicia foi Zerceiro Tempo, que comezou a sta andaina

no 1993.

por desprestixiada no eido cientifico) e os luséfonos por presentar
unha ortografia e léxico alleo. Agora ben, pensamos que o problema
ortografico pode ser menor se os investigadores que se acheguen aos
nosos estudos comprenden o texto ao utilizar unha terminoloxia
similar. Un exemplo claro disto seria a diferenza de nivel de com-
prensién, para un especialista, entre un texto técnico da sta drea e
un literario nunha lingua considerada franca como o inglés.

4, CRITICA DA SITUACION ACTUAL

Na introducién deste traballo describiamos a situacién do galego no
campo léxico dos deportes, non asi da EE da que non hai ningtin
traballo de lexicografia especifica publicado. Esta situacién com-
pleméntase coa inexistencia de linas editoriais claras nestes dmbi-
tos, fora da desaparecida Editorial Lea. Esta editorial botara a andar
nos anos noventa do século pasado a Biblioteca Bésica do Deporte,
coleccién que contaba cunha importante subvencién da Xunta de
Galicia, pero que practicamente non tivo distribucién comercial.
Xunto con esta, dentro da EF escolar houbo tres editoriais que se
interesaron por elaborar manuais en galego. Unha delas, Bafa Edi-
ciéns, tan s6 publicou o manual para o primeiro curso da Edu-
cacién Secundaria Obrigatoria (ESO). Outra editorial pioneira foi
Galinova Editorial, que mantén a edicién de manuais para os catro
cursos da ESO. Por dltimo, existe unha tltima editorial, Kip Edi-
ciones de Salamanca, que mantén no seu catdlogo un manual de EF
en galego conxuntamente para 1° e 2° da ESO.

Foi precisamente falando no ano 2009 cunha das autoras dos
libros anteriores, cando me percatei dun dos problemas que presen-
ta hoxe en dfa o léxico do campo da EF e o deporte. Neste senti-
do, ante as mifas preguntas sobre como solucionara os problemas
léxicos (xa que na nosa formacién universitaria non tiveramos este
tipo de contidos), a referida autora comentdbame que o deixara en
mans do servizo de asesoramento lingiiistico da editorial. Comen-
taba ademais de forma irdnica que, nalgiin caso, tiveran fortes reti-
cencias 4s stias propostas, poiiendo como exemplo o termo barriga
da perna que os asesores recomendaban como traducién do termo

anatomico espafol gemelos (musculos da parte posterior-superior da
perna), cando, en realidade, a barriga da perna esti composta anato-
micamente por mdis musculos (fundamentalmente séleo e xemelgos).

Este exemplo quedou dando voltas na mifia cabeza ata que
comprendin que a proposta da asesoria corresponderia en casteldn
con pantorrilla, co que se pretendia un uso dun termo patrimonial
e coloquial ao non existir outro de tipo técnico reconecido como é
agora o caso de xemelgos. Con isto, ptfiase de relevo a importancia
da participacién dos profesionais da EF e do deporte na construcién
do seu léxico especifico.

O anterior ponse de manifesto mdis claramente se repara-
mos na, a0 noso parecer, arbitrariedade coa que se construiron os
primeiros vocabularios presentados na introducién e que foron a
base sobre a que se desenvolveu o vocabulario coloquial a través da
influencia dos medios de comunicacién.

Temos que recordar que até os anos 80 non existiu ningiin
tipo de escrita en galego referida especificamente ao dmbito depor-
tivo e moito menos no eido da EF’, e os poucos usuarios do galego
neste dmbito tomaban directamente do espafol os termos que ne-
cesitaban, creando deste xeito un léxico deportivo “castelanizado”
de tipo coloquial.

En concreto, os casos de Novo Folgueira (1988, 1998)
e Pérez Froiz (2006) semellan mdis vocabularios validos para
periodistas deportivos necesitados de termos cos que desenvolver
o seu traballo, que propostas realizadas coa intencién de construir
un léxico dos deportes. Mostra disto é a inclusién de numerosos
termos sen relacién directa co deporte, como poden ser doutor,
envexa, erbedeiro, faltriqueira, gando, quildmetro etc. De feito, foi

3 O eido do deporte, pero sobre todo da EF estivo no noso pais moi mediatizado
politicamente ao ser os responsédbeis do seu ensino nos institutos maioritaria-
mente profesorado procedente do contorno da Falange, xa que tanto a EF
coma o deporte estaban dentro da estrutura da Secretarfa General del Movi-
miento, e eran consideradas como pezas clave na construcién do imaxinario
social do franquismo (Herrero 2002).

precisamente a irrupcién da Radio Televisién de Galicia a que
motivou a elaboracién dos mesmos?.

Ademais, nestes textos podemos encontrar abondosos ter-
mos que parecen traduciéns directas do casteldn, como bocadino
por bocadillo (Novo 1988) ou tecnicismos mal conceptualizados,
coma considerar como sindénimos canear, que en espanol se refire
en concreto sé 4 accidon de regate en fatbol (e que por ampliacion
poderia englobar as accidns técnicas de conducién do balén noutros
deportes), e fintar, que representa calquera tipo de accién praxica
individual para crear confusién e incerteza no opofiente, podendo
ser esta tanto na conducién do balén coma no pase ou lanzamento
(Pérez 20006).

Con estas bases chegamos 4 posibilidade de xeneralizacién do
ensino en galego en todas as materias do ensino regulado a partir
da Lei 3/1983 de Normalizacién Lingiiistica. Os que comezamos a
nosa carreira profesional en galego despois dunha formacién inicial
unicamente en espafiol topdmonos de sipeto cunha realidade non
esperada: non tifamos léxico ao que acollérmonos. A forma mais
doada era, certamente, unha traducién literal do casteldn, pero esta
non sempre era posibel. Como traducir espaldera® ou sentadilla ©?
Obviamente non era recomenddbel empregar costeira ou sentadela,
o que motiva ainda mdis a necesidade do léxico, xa que este tipo de
vocabulario normalmente non ¢ utilizado polos xornalistas e polo
tanto non estdn “baixo o amparo da CRTVG” que foi inicialmente o
ente dinamizador do desenvolvemento léxico no dmbito deportivo.

A partir do ano 2000 comezan a aparecer os primeiros ma-
nuais en galego que antes citamos, pero a falta dun léxico propio
fai de novo que se recorra, como norma, 4 traducién directa do
espafol. Tanto é asi que esta tendencia aparece en termos para nada

4 Paulino E Novo Folgueria foi asesor lingiiistico da RTVG entre os anos 1985
¢ 2003. Segundo as stas palabras, en correo electrénico persoal, as stas pu-
blicaciéns do 1988 ¢ 1998 “corresponden a un momento no que non habia
nada, tampouco no deporte, e tocaba dotar a lingua de material lexicogréfico
en todos os eidos”.

5 Material a xeito de escada de madeira fixada 4 parede tipico dos ximnasios
escolares.

6  Exercicio de autocarga para o fortalecemento do cuadriceps.

xeneralizados na poboacién (como por exemplo o material especi-
fico ou deportes minoritarios), obviando incluso os principios das
NORMIG da RAG (2003) en canto ao arrequecemento do léxico
culto, nomeadamente no referido aos 4mbitos cientifico e técnico,
no que, segundo estas normas, deberia considerarse o portugués
recurso fundamental (sempre que esta adopcién non for contraria
ds caracteristicas estruturais do galego). Asi, por exemplo, no libro
de Mosquera Escudero e Selas Diez (2008) aparece tirolina como
equivalente do espanol #irolina, pasando por alto a opcién portu-
guesa tirolesa. Sucederfa o mesmo ao preferir o termo oito dobre
enlifiado como traducién do né denominado en espafiol ocho doble
cosido, en vez da opcién portuguesa tamén valida para a norma gale-
ga oito duplo (feito) pelo chicote, co agravante de que, para un lector
portugués, poderia causar confusién con outro né distinto. E mais,
no caso de existir ddas opciéns optouse habitualmente pola mdis
préxima ao espafiol, coma por exemplo no caso do termo chaleco
fronte a colete, ambas aceptadas no dicionario da RAG; ou rappel
fronte a rapel. Tanto ¢ asi que nesta obra aparece algin termo como
estiramento xa considerado como incorrecto incluso no vocabulario
de Pérez Froiz (2006). Para nés este vocibulo debe cambiarse por
alongamentos, forma idéntica 4 portuguesa e que xa existia a nivel
coloquial dentro dos deportistas galegos hai mdis de trinta anos,
sendo desprazada polo termo espafol.

5. A XEITO DE CONCLUSION

A realidade da EF e do deporte estd a demandar desde os anos 80
do século pasado a posibilidade do uso do galego no seu dmbito.
As poucas respostas que xurdiron neste tempo parece que vifieron
motivadas mdis pola urxencia (aparicién da CRTVG, publicacién
de manuais de EF en galego etc.) que por unha reflexién pausada
das consecuencias que as opcidns tomadas puideran ter. Este feito
implica que, a dia de hoxe, a maior parte dos termos especificos
fosen tomados da traducién directa do espafol, o que distancia a
nosa lingua do padrén portugués. Ademais, todo isto ten como
consecuencia:

— un entorpecemento da difusién dos estudos cientificos que
neste dmbito se puidesen desenvolver en galego,

— en relacién co anterior, ao ter unha difusién restrinxida ao
dmbito galego, os investigadores rexeitardn a utilizacién do
galego nos seus estudos,

— difictltase a aprendizaxe da lingua portuguesa aos estudantes
galegos, que tefien que aprender tres termos diferentes para un
mesmo concepto: un galego préximo ao espafiol, outro espanol
e, finalmente, un portugués,

— por dltimo, no caso de querer modificar un termo previamente
adoptado pddese favorecer un rexeitamento cara 4 lingua galega,
a0 vela como arbitraria e un “construto academicista” afastado

da realidade.

En atencién a esta tltima consecuencia pensamos que é ur-
xente a abordaxe dunha proposta de vocabulario do campo da EF
e do Deporte seria desde o punto de vista cientifico, artellada coa
realidade lingiiistica da Comunidade de Paises de Lingua Portu-
guesa e na que deberfan estar implicados, ademais dos expertos en
lexicografia, os técnicos e profesionais que usan este campo léxico.
A supervivencia da lingua estd na stia capacidade de adaptacién ds
novas realidades, co que, se pretendemos que a nosa lingua perdure
as mil primaveras mdis cunqueiranas, todos temos que achegar o
noso cofiecemento, non podemos esperar mais.

